
HAZ-ZABBAR
Citta"' Hompesch

MINUTI
Laqgha tal-Kunsill Lokali Haz-Zabbar
ID-DISA’ LEGISLATURA

Laqgha Numru 631

It-Tnejn 17 ta’> Awwissu, 2026

[1-Kunsill Lokali Haz-Zabbar iltaqa’ fl-Uffic¢ju Amministrattiv tieghu li jinsab fl-indirizz
Centru Civiku, Triq i¢-Cawsli, Haz-Zabbar fis-6.07 ta’ filghaxija.

PREZENTI:

Jorge Grech - Sindku

Joseph Buttigieg - Kunsillier
Anna Calleja — Kunsilliera
Martina Baldacchino - Kunsilliera
Toshera Schembri — Kunsilliera
Carlo Scicluna - Kunsillier
Joseph Agius — Kunsillier

Patrick Barbara — Kunsillier

ASSENTI b’APOLOGIJI

Marc Vella Bonnici — Vi¢i Sindku
Mark Grech — Kunsillier

Leone Sciberras — Kunsillier
UFFICJAL PREZENTI:

Stephanie Testaferrata de Noto — Segretarju Ezekuttiv

MINUTI

[s-Sindku ppresieda I-laggha.

631.1 Qari tal-ittri t’apologiji

631.1.1

Ingraw ittri t” apologija mibghuta mill-Vi¢i Sindku, mis-Sur Mark Grech u mis-Sur
Leone Sciberras fejn talbu li jkunu skuzati milli jattendu ghal-laggha tal-Kunsill.
Fuq proposta tas-Sur Joseph Buttigieg li giet issekondata mill-Kaptan Patrick
Barbara, il-Kunsill gabel unanimament li 1-Vici Sindku, is-Sur Mark Grech u s-Sur
Leone Sciberras jkunu skuzati.

631.2 Kunsiderazzjoni u approvazzjoni tal-minuti

631.2.1

Fuq proposta tas-Sur Joseph Buttigieg li giet issekondata mis-Sinjorina Martina
Baldacchino, il-minuti tas-630 laqgha gew unanimament approvati.

631.3 Komunikazzjoni mis-Sindku

631.3.1

631.3.2

631.3.3

Is-Sindku rrefera ghall-korrispondenza mibghuta mis-Segretarju tal-Kummissjoni
Armar tal-Grazzja, f’isem is-Soc¢jeta Filarmonica Maria Mater Gratiz, li permezz
taghha ntalab il-permess tal-Kunsill sabiex jitwahhal vent ghall-armar mal-binja
tac-Centru Civiku. Is-Sindku spjega li ¢-Centru Civiku mhix proprjeta tal-Kunsill
izda tal-Awtorita tal-Artijiet. Is-Sur Buttigieg irrimarka li min-naha tieghu, il-
Kunsill m” ghandux isib oggezzjoni ghat-twahhil tal-imsemmi vent. Is-Sindku qal
li ghandha tintbaghat twegiba lis-So¢jeta fejn jigi indikat li 1-Kunsill ma jsibx
oggezzjoni ghat-talba, filwaqt li s-Socjeta ghandha tirreferi l-istess talba lill-
Awtorita tal-Artijiet sabiex tikseb l-awtorizzazzjoni mehtiega peress li 1-binja taqa’
taht ir-responsabbilta taghhom.

[s-Sindku nforma lill-membri prezenti, li bhas-sena li ghaddiet matul il-perjodu tal-
festa, ser terga’ issir id-dekorazzjoni tal-binja ta¢-Centru Civiku bil-liedna u
b’fustuni bil-kuluri blu, ahdar u isfar. Is-Sindku qal ukoll li s-sena li ghaddiet, fuq
talba tas-Supretendent ta’ dak iz-zmien, il-liedna li kienet twahhlet mal-parti tal-
faccata tal-Ghassa tal-Pulizija kellha titnehha. Is-Sindku kompla jghid li din is-
sena, wara li kkonsulta mas- Supretendent il-gdid dwar it-tqeghid tal-liedna mal-
faccata tal-Ghassa, is- Supretendent ikkonferma li ma jsib 1-ebda oggezzjoni sabiex
din id-dekorazzjoni ssir.

Is-Sindku nforma lill-membri prezenti li 1-Kunsill kien ir¢ieva talba minghand is-
Socjeta Filarmonica Maria Mater Gratiz sabiex nhar is-Sibt tal-festa, waqt il-hruq
tan-nar, tigi riservata z-zona fejn hemm ir-roundabout ta’ Triq tal-Labour sabiex
jitgieghdu siggijiet iharsu lejn 1-ghelieqi, biex minn hemm il-pubbliku jkun jista’
isegwi 1-hruq tan-nar. L-ac¢cess ghal din iz-zona ser ikun bi hlas. Is-Sindku spjega
wkoll 1i 1-Kunsill ser jinghata numru ta’ siggijiet riservati minghajr hlas ghall-
Kunsillieri u ghall-membri tad-delegazzjonijiet barranin li jkunu ged izuru Haz-
Zabbar matul il-festa. Fuq proposta tas-Sindku ssekondata mis-Sinjura Anna
Calleja, il-Kunsill approva unanimament it-talba mressqa minghand is-Socjeta
Filarmonica Maria Mater Gratiee. Is-Segretarju Ezekuttiv talbet lill-membri
prezenti sabiex jikkonfermaw l-attendenza taghhom bil-ghan li jigu riservati s-
siggijiet mehtiega ghal dawk li jkunu ser jattendu.

631.3.4

631.3.5

Is-Sindku ghamel referenza ghall-korrispondenza mibghuta mill-Ghaqda Madonna
tal-Grazzja Banda San Mikiel li permezz taghha ntalab il-permess sabiex jitwahhlu
bnadar mal-istrutturi tad-dawl fi Triq is-Santwarju. Gie indikat li dawn il-bnadar
ser jitnehhew l-ghada tal-mar¢ tal-Hadd, 23 ta> Awwissu 2026. Is-Sindku spjega
li din it-talba kienet identika ghal dik imressqa fis-sena precedenti u, ghaldaqstant,
kien informa lill-Ghaqda li 1-Kunsill ma jsib 1-ebda oggezzjoni ghat-talba.

Is-Sindku ghamel referenza ghall-korrispondenza li permezz taghha giet proposta
kollaborazzjoni mal-Kunsill Lokali fl-attivita li ser tittella’ nhar il-Hadd, 30 t’
Awwissu 2026 fuq iz-zuntier tas-Santwarju fl-okkazjoni tal-75 anniversarju mill-
Inkurunazzjoni tal-Kwadru Titulari tal-Madonna tal-Grazzja. Gie spjegat li 1-
attivita ser tinkludi l-wiri ta’ dokumentarju mhejji apposta fuq skrin ta’ dags kbir,
progezzjoni fuq il-faccata tas-Santwarju dwar l-istorja tal-Kwadru Titulari, kif
ukoll it-tnedija ta’ armar gdid i ser jigi inawgurat ghall-ewwel darba fl-okkazjoni
ta’ dan l-anniversarju, filwaqt li I-ispiza stmata ghas-sound, dawl u servizzi ohra
relatati tammonta ghal bejn €3,000 u €3,500. Is-Sindku spjega li I-Kunsill ghandu
bagit annwali stabbilit ghall-attivitajiet kulturali, u fid-dawl tad-diversi talbiet li
jaslu matul is-sena, m’huwiex possibbli li jigu milqugha t-talbiet kollha jew li f'kull
kaz tinghata l-kontribuzzjoni shiha mitluba. Is-Sindku zied jghid li matul din is-
sena kien hemm ukoll spejjez addizzjonali mhux previsti li ser jigu spjegati aktar
’il quddiem, filwaqt li jigu riservati fondi bizzejjed ghat-tizjin tal-Milied. Is-
Sindku inizjalment ippropona li 1-Kunsill jalloka €1,000 bhala nefqa relatata mal-
kollaborazzjoni fdin l-attivita. Is-Sur Buttigieg stagsa jekk setghetx tigi
kkunsidrata zieda fl-allokazzjoni fid-dawl tal-fatt li din is-sena tahbat il-75
anniversarju, u ghalhekk kien mistenni li jsiru aktar celebrazzjonijiet li jinvolvu
spejjez akbar. Is-Sinjura Anna Calleja qalet li din kienet sena ta’ importanza
partikolari u ghaldagstant ghandha tizdied n-nefqa proposta. Is-Sindku spjega li I-
Kunsill ma jinghatax fondi specifi¢i ghall-organizzazzjoni tal-attivitajiet kulturali,
izda xorta wahda jirnexxielu jorganizza diversi attivitajiet permezz ta’ gestjoni
ghagqlija tar-rizorsi disponibbli u b’kollaborazzjoni ma’ diversi ghaqdiet, filwaqt li
fakkar li din is-sena, wara diversi snin, il-Kunsill rega’ beda jorganizza attivitajiet
b’kollaborazzjoni ma’ St Patrick’s FC. Is-Sur Carlo Scicluna staqsa dwar il-fondi
ta’ €20,000 allokati mir-Regjun Port ghall-attivitajiet kulturali. Is-Sindku spjega li
]-Kunsill ma kien ir¢ieva l-ebda risposta dwar il-proposta li kien ressaq, u li f’dan
l-istadju, ma kienx ghad fadal zmien bizzejjed sabiex tigi organizzata l-attivita
proposta fuq iz-zuntier relatata mal-75 anniversarju mill-Inkurunazzjoni. Matul id-
diskussjoni, is-Sur Joseph Buttigieg ghamel referenza ghall-karnival u ghal
attivitajiet ohra organizzati mill-Kunsill, filwaqt li s-Sur Carlo Scicluna semma 1-
attivita relatata mal-Vulcan, u rrimarkaw li ghal dawn l-attivitajiet il-Kunsill kien
sab il-fondi mehtiega. Is-Sindku ¢cara li kemm il-karnival kif ukoll l-attivita
msemmija kienu gew organizzati permezz ta’ skemi tal-Gvern u ghaldagstant ma
kinux iffinanzjati direttament mill-bagit ordinarju tal-Kunsill. Is-Sindku tenna li 1-
kwistjoni ma kinitx nuqqas ta’ rieda li tizdied il-kontribuzzjoni, izda I-htiega li 1-
Kunsill jahdem fil-limiti tal-bagit disponibbli u jqis ukoll attivitajiet kulturali ohra
ppjanati. Is-Sur Buttigieg irrimarka 1i meta jkun hemm ir-rieda, il-Kunsill isib il-
fondi, u ghamel referenza ghall-ispejjez relatati ma’ safar kif ukoll max-xiri tat-
Teatru Hompesch. Is-Sindku ¢cara li t-Teatru Hompesch kien inxtara permezz tar-
retained funds u sostna li hija r-responsabbilta tal-Kunsill 1i jiddec¢iedi l-ammont
tan-nefqa fuq kull kollaborazzjoni u mhux l-ghaqdiet. Dan filwaqt li jizgura

631.3.6

631.3.7

631.3.8

631.3.9

gestjoni finanzjarja prudenti u jevita li [-Kunsill jispi¢¢a b’defi¢it. Wara d-
diskussjoni, is-Sindku ppropona li l-kontribuzzjoni tal-Kunsill ghal din I-attivita
tkun ta’ €2,000, VAT inkluz, u li jekk ikun mehtieg, il-fondi necessarji jigu
mnaqqsa minn affarijiet ohra. Fuq proposta tas-Sindku ssekondata mis-Sinjorina
Toshera Schembri, il-Kunsill approva unanimament nefqa massima ta’ €2,000,
VAT inkluz, bhala kontribuzzjoni ghall-kollaborazzjoni f’din l-attivita.

Is-Sindku ghamel referenza ghall-korrispondenza mibghuta mis-So¢jeta
Filarmonica Maria Mater Gratie, dwar applikazzjoni ghal fondi minghand il-
Planning Authority ghall-installazzjoni ta’ lifts godda fis-sede tas-Socjeta, bi spiza
stmata ta’ madwar €70,000. Gie spjegat li bl-involviment tal-Kunsill, is-So¢jeta
tkun tista’ tapplika ghall-massimu tal-fondi eligibbli, jigifieri sa 100% minflok
70%, minghajr ebda impenn finanzjarju min-naha tal-Kunsill, ghajr ghall-hrug tal-
komunikazzjoni uffi¢jali mehtiega sabiex tkun tista’ titkompla l-applikazzjoni. Is-
Sindku gal 1i huwa ma jsib l-ebda oggezzjoni ghal din it-talba u fakkar li fil-passat,
il-Kunsill kien approva talbiet simili mill-Muzew tas-Subien u mill-Azzjoni
Kattolika. Is-Sindku qal li kien ser jivverifika f’liema stadju waslu dawn I-
applikazzjonijiet sabiex l-ghaqdiet ikkonc¢ernati jinghataw l-istess opportunita li
jibbenefikaw mill-fondi disponibbli. Fuq proposta tas-Sindku ssekondata mis-Sur
Carlo Scicluna, il-Kunsill gabel unanimament 1i jilga’ t-talba tas-Socjeta
Filarmonica Maria Mater Gratiz.

Is-Sindku nforma lill-Kunsill li kienet dahlet fis-sehh proposta nkluza fil-manifest
elettorali, relatata mal-performance bonus tal-haddiema tal-Community Work
Scheme. Permezz ta’ din il-mizura, il-performance bonus zdied minn 5% ghal 10%
u ser jithallas f"zewg pagamenti matul is-sena, bir-rata ta’ 5% f’Lulju u 5%
f’Dicembru. Fuq proposta tas-Sindku ssekondata mis-Sinjura Anna Calleja, il-
Kunsill gabel unanimament li japprova l-performance bonus skont dawn il-
kundizzjonijiet. Is-Sindku zied jghid li din in-nefqa tammonta ghal spiza
addizzjonali ta’ €5,156 u kienet wahda mill-ispejjez mhux previsti fil-bagit tal-
Kunsill 1i ghalihom kien ghamel referenza aktar kmieni matul il-laggha.

Is-Sindku nforma lill-membri prezenti li gew approvati d-DNOs relatati mal-bus
shelters fi Triq il-Marzebb u fi Triq 1-Ahhar Hbit mit-Torok. Is-Sindku zied jghid
li l-approvazzjonijiet relattivi gew mghoddija lill-kumpanija Faces sabiex tkun
tista’ tipprocedi bix-xoghlijiet mehtiega. Il-Kaptan Patrick Barbara stagsa f’hix
wasal il-bus shelter fi Triq Wied il-Ghajn. Is-Sindku qal 1i I-bus shelter kien go art
privata, u meta kienet qed issir it-triq kien hemm il-hsieb li jigi rilokat quddiem
residenza privata, aktar ‘l isfel, izda s-sidien kienu oggezzjonaw li jsir quddiem ir-
residenza taghhom. Is-Sindku zied jghid li kien ser jaghmel kuntatt ma’
Infrastruttura Malta sabiex jivverifika fhix wasal dan il-kaz u x’kien gie de¢iz fir-
rigward tar-rilokazzjoni tal-bus shelter.

[s-Sindku nforma lill-Kunsill 1i 1-Planning Authority kienet harget il-permess
mehtieg ghar-rilokazzjoni tal-bust ta’ Ferdinand von Hompesch minn Misrah tal-
Madonna Medjatri¢i ghall-bitha tal-Kunsill. Ix-xoghlijiet mistennija jibdew wara
I-festa tal-Madonna tal-Grazzja.

631.3.10

631.3.11

631.3.12

631.3.13

631.3.14

631.3.15

631.3.16

631.3.17

Is-Sindku tkellem dwar talba li 1-Kunsill ir¢ieva minn resident li joqghod fi Trejqet
il-Mithna peress illi m” hemmx bankina u qal li vetturi kienu qed jipparkjaw mal-
bieb ta’ barra u jizgumbraw il-bieb. Minhabba f’hekk il-Kunsill kien ghamel il-
hatching lines sabiex isolvi l-problema temporanjament. Is-Sindku qal illi kif ikun
hemm il-kuntrattur tal-Kunsill disponibbli jew ikollna l-haddiema tar-Regjun,
kienet ser tkun ged issir il-bankina sabiex tissolva din il-problema.

Is-Sindku nforma lill-membri prezenti li matul il-gurnata ta’ wara kienet ser issir
laggha mad-Direttorat tat-Tindif sabiex jigu diskussi u kordinati s-servizzi tat-
tindif mehtiega ghall-festa tal-Madonna tal-Grazzja.

Is-Sindku nforma lill-membri prezenti dwar is-seduta tat-Tribunal relatata mal-
applikazzjoni PA 05308/25, ghal sit vakanti fi Triq il-Kahwiela kantuniera ma’
Triq Wied il-Ghajn u Triq Has-Sajjied, Haz-Zabbar, fejn qed jigi propost zvilupp
ta’ Dar tal-Anzjani £zona ODZ. Is-Sindku spjega li 1-Kunsill kellu jipprezenta
risposta legali quddiem it-Tribunal u li l-ispiza ghal dan is-servizz legali ammontat
ghal €3,000, VAT eskluz. Fir-rigward tal-appell imressaq mill-Kunsill dwar
zvilupp ta’ Dar tal-Anjani fuq hames sulari f’Misrah tal-Madonna Medjatri¢i, is-
Sindku nforma lill-membri li kienet inzammet is-seduta quddiem it-Tribunal u issa
kien mistenni li tinghata d-decizjoni finali. Is-Segretarju Ezekuttiv ziedet li I-
ispejjez kollha relatati mal-oggezzjonijiet imressqa mill-Kunsill matul din is-sena
fir-rigward ta’ zviluppi proposti ghal djar tal-anzjani ma kinux previsti fil-bagit tal-
Kunsill, u ghaldagstant kienu jikkostitwixxu nefqa addizzjonali mhux ippjanata.

Is-Sindku rrefera ghall-korrispondenza mibghuta minn Povoa de Varzim dwar
kollaborazzjoni ma’ MAPADI, li permezz taghha I-Kunsill gie mistieden
jippartecipa fil-Programm ta’ Skambju dwar id-Dizabilita u l-Inkluzjoni So¢jali li
ser isir bejn is-16 u t-23 t” Ottubru 2026 f’Povoa de Varzim, il-Portugal. Is-Sindku
spjega li d-delegazzjoni minn Haz-Zabbar ghandha tkun komposta minn zewg
persuni sabiex jaghtu appogg lill-partecipanti. Il-programm ser jinkludi diversi
attivitajiet immirati lejn l-inkluzjoni, il-partecipazzjoni attiva, il-hidma
kollaborattiva, il-benesseri u l-integrazzjoni so¢jali. Gie spjegat ukoll li I-ispejjez
tal-akkomodazzjoni, it-trasport lokali u l-ikel ser jigu koperti mill-organizzaturi,
filwaqt 1i I-Kunsill ikun responsabbli ghall-ispejjez tat-titjiriet lejn il-Portugal. Is-
Sur Joseph Buttigieg stagsa jekk is-Sur Leone Sciberras kienx gie infurmat b’din
il-korrispondenza.

Fis-6.46 ta’ filghaxija il-laqgha giet sospiza ghal ftit minuti sabiex id-diskussjoni
issir fi stadju ta’ kumitat.

Fis-6.54 ta’ filghaxija il-laqgha tkompliet.

Fuq proposta tas-Sindku ssekondata mis-Sinjura Anna Calleja, il-Kunsill qabel
unanimament li jippartecipa fil-programm ta’ skambju u li 1-ghazla tal-persuni li
ser jiehdu sehem tigi diskussa mal-Kunsillier responsabbli mid-dekasteru tal-
Inkluzjoni Socjali.

Is-Sindku nforma lill-membri prezenti li [-Kunsill kien ir¢ieva stedina sabiex
delegazzjoni mill-Kunsill izur Montgeron fi Franza bejn it-2 u 1-4 t” Ottubru 2026.

631.3.18

631.3.19

631.3.20

Is-Sindku stagsa jekk kienx hemm xi membru tal-Kunsill interessat li jaghmel parti
mid-delegazzjoni f'kaz li ma jkunx possibbli ghalih li jattendi. Is-Sur Joseph Agius
esprima l-interess tieghu li jkun membru tad-delegazzjoni. Fuq proposta tas-
Sindku ssekondata mis-Sinjura Anna Calleja, il-Kunsill gabel unanimament li
delegazzjoni fisem il-Kunsill Lokali ta’ Haz-Zabbar izzur Montgeron.

Is-Sindku tkellem dwar id-diversi xoghlijiet li kienu ghaddejjin £ Haz-Zabbar u qal
li I-kuntrattur tal-Kunsill kien ged iwettaq xoghlijiet ta’ zbir ta’ sigar f’diversi zoni
tal-lokalita, filwaqt li Ambjent Malta kienet wettqet xoghlijiet taz-zbir tas-sigar fi
Triq il-Mina ta’ Hompesch. Fir-rigward tax-xoghlijiet fi Triq i1l-Kbira Sqaq Nru 4,
is-Sindku qal li kien diga inghata l-konkos u kien ghad fadal it-tqeghid tal-madum
tactile u t-twahhil tar-railings tal-hadid sabiex jitkompla x-xoghol. Wara 1-festa
kienu ser jitgieghdu wkoll il-gsari 1-godda, li sussegwentament jigu mgabbda mas-
sistema tal-irrigazzjoni. Dwar ix-xoghlijiet ta’ restawr tal-faccata ta¢-Cimiterju,
is-Sindku qal li I-iscaffolding kien tnehha u l-kancell kien twahhal, filwaqt li kien
ghad fadal xi xoghlijiet ta’ tikhil u interventi zghar sabiex ix-xoghol jigi ffinalizzat.
Fir-rigward tar-restawr tal-Muzew tas-Santwarju, is-Sindku spjega li l-iscaffolding
fuq in-naha ta’ wara kien tnehha temporanjament ghal ragunijiet ta’ sigurta matul
il-perjodu tal-festa, sabiex jigi evitat li persuni jitilghu fuqu. Is-Sindku zied jghid
li x-xoghlijiet kienu ser jergghu jibdew immedjatament wara l-festa tal-Madonna
tal-Grazzja. Is-Sur Joseph Buttigieg gibed l-attenzjoni ghall-fatt li fi Triq il-Mina
ta’ Hompesch, fil-vi¢inanzi tal-Istitut San Guzepp, kien qed isir parkegg ta’ vetturi
fuq il-bankina u kien ged jinholoq periklu ghall-pedestrians. Is-Sindku qal li f’din
iz-zona suppost hemm bollards tal-hadid u li jekk dawn ma kinux ghadhom
fposthom, il-Kunsill kien ser jressaq dan I-ilment lil Transport Malta sabiex
tittiehed 1-azzjoni mehtiega. 11-Kaptan Patrick Barbara rega’ ghamel referenza ghal
ilment li kien ressaq dwar il-bankina magenb il-bus stop ‘Newl’ fi Triq Villabate.
I1-Kaptan Barbara spjega li kien ghadu qed jir¢ievi diversi rapporti dwar il-fatt 1i I-
bankina tispi¢ca fnofs it-triq u li mmedjatament warajha hemm spazju ghall-
ipparkjar tal-vetturi, bil-konsegwenza li I-persuni mexjin ikollhom johorgu ghal
gol-karreggjata sabiex ikomplu fi trigithom. II-Kaptan Barbara talab li tittiched
azzjoni sabiex din is-sitwazzjoni tigi indirizzata. Is-Sindku qal li kien ser jaghmel
kuntatt ma’ Transport Malta dwar il-kwistjoni.

Is-Sindku ppropona li jekk il-Kunsill ikollu l-opportunita li jibbenefika minn skema
ta’ finanzjament, ghandha tinholoq struttura apposta madwar il-Madonna tal-gebel

 fi Triq is-Santwarju, bhala alternattiva ghall-scaffolding 1i normalment jintrama

matul il-granet tal-festa sabiex jigi evitat li persuni jitilghu mieghu. Is-Sindku
spjega li kien ser jikkonsulta ma’ artist sabiex jithejja disinn ghal din [-istruttura, li
jkun jinkludi erba’ kolonni ornamentali bil-perspex u bix-xbieha tal-Madonna tal-
Grazzja. Fuq proposta tas-Sindku ssekondata mis-Sur Joseph Buttigieg, il-Kunsill
gabel unanimament ma’ din il-proposta.

Is-Sindku ghamel referenza ghaz-zjara tal-Arcidjocesi fil-Vatikan, li matulha giet
ipprezentata l-warda, u xtaq jiccara li la 1-Kunsill Lokali u lanqgas is-Sindku, fil-
kapacita uffi¢jali ta” Sindku tal-lokalita, ma kienu r¢evew stedina sabiex jattendu
ghal din iz-zjara. Is-Sur Joseph Buttigieg qal li l-Ar¢ipriet ma stieden lil hadd u li
kull min ried imur il-vatikan ghat-tberik tal-warda mil-papa seta’ hallas u mar.
(Emendati)

631.4 Kunsiderazzjoni u approvazzjoni tal-iskeda ta’ pagamenti

631.4.1

Fuq proposta tas-Sinjura Anna Calleja li giet issekondata mis-Sur Joseph Agius, il-
Kunsill approva unanimament l-iskeda ta’ pagamenti ghall-perjodu ta’ bejn 1-14 ta’
Lulju 2026 u s-17 t’ Awwissu 2026 li kienet tammonta ghal €62,881.99.

631.5 Decizjoni dwar il-kuntratti;

631.5.1

631.5.2

631.5.3

631.5.4

Offerti ta’ gbir ta’ skart goff (ZLC 4/2022)

I[s-Segretarju Ezekuttiv infurmat lill-membri prezenti li l-kuntratt ghall-gbir ta’
skart goff (ZLC 4/2022) li I-Kunsill ghandu mas-Sur Salvu Mifsud kien ser jiskadi
fil-19 ta’ Frar 2027 u billi dan il-kuntratt ma jistax jigi mgedded trid tinhareg sejha
gdida ghall-offerti ghal dan is-servizz. Fuq proposta tas-Sur Joseph Agius li giet
issekondata mis-Sinjura Anna Calleja, il-Kunsill gabel unanimament li tinhareg
sejha gdida ghall-offerti.

Restawr tal-faccata tal-Muzew tas-Santwarju u tal-Faé¢céata ta¢-Cimiterju
(ZL.C1/2025)

I[s-Segretarju Ezekuttiv irreferiet ghall-kuntratt ghar-Restawr tal-Faccata tal-
Muzew tas-Santwarju u tal-Hajt ta¢-Cimiterju (ZLC 1/2025). Is-Segretarju
Ezekuttiv spjegat li minkejja li [-Kunsill kien gedded il-kuntratt, ix-xoghlijiet
prevvisti fil-kuntratt kienu ghadhom ma tlestewx. Is-Segretarju Ezekuttiv qalet li
dan il-progett kien ged jitwettaq permezz tal-fondi LESA u x-xoghlijiet ta’ restawr
ghandhom ikunu lesti sa mhux iktar tard minn din is-sena, Dicembru 2026. Is-
Sindku ppropona li I-kuntratt jigi estiz sa mhux aktar tard mill-15 ta’ Novembru
2026 sabiex jinghata z-zmien mehtieg ghat-tlestija tax-xoghlijiet. Is-Sur Joseph
Agius issekonda l-proposta tas-Sindku u [-Kunsill gabel unanimament.

Works Manager — Project Co-Ordinator (Z1.C1/2024)

Is-Segretarju Ezekuttiv infurmat lill-Kunsill 11 I-kuntratt ZLC 1/2024 ghas-servizz
ta’ Works Manager — Project Co-Ordinator 1i ghandu mal-Perit Alistair Avallone,
kien ser jiskadi u I-Kunsill irid jiddeciedi jekk igedditx jew le dan il-kuntratt. Fuq
proposta tas-Sindku 1i giet issekondata mis-Sur Joseph Agius, il-Kunsill gabel
unanimament li jerga’ jgedded dan il-kuntratt bl-istess rati u kundizzjonijiet.

Sejha ghall-Offerti ghat-tibdil tas-soft flooring ta’ Gnien il-Kunsill
(ZLC1/2026)

[s-Segretarju Ezekuttiv infurmat lill-Kunsill illi kienu gew sottomessi erba’ offerti
ghat-tibdil tas-sof flooring ta’ Gnien il-Kunsill (ZLC 1/2026) u gew evalwati mill-
Kumitat tal-Evalwazzjoni. IlI-Bord ta’ Evalwazzjoni kien ikkonkluda li zewg
offerti biss kienu teknikament tajba u rrakkomanda li I-Kunsill jaghzel 1-orhos
offerta i kienet minghand Gokker Limited ghall-prezz ta’ €188,288.88. Is-Sur
Joseph Buttigieg stagsa jekk is-soff flooring kienx ser jinbidel kollu. Is-Sindku
wiegeb fl-affermattiv u nforma lill-Kunsill li I-progett huwa mahsub 1i jigi
ffinanzjat mill-Planning Funds. Is-Sur Joseph Buttigieg stagsa jekk il-progett kienx

ser jitwettaq ukoll f'kaz li dawn il-fondi ma jigux approvati. Is-Sindku kkonferma
li f'dak il-kaz, il-progett xorta wahda jitwettaq u jigi ffinanzjat mill-fondi tal-
Kunsill, minhabba li s-soft flooring iddeterjora. Fuq proposta tas-Sinjura Anna
Calleja 11 giet issekondata mis-Sur Joseph Agius, il-Kunsill approva r-
rakkomandazzjoni tal-Kumitat ta” Evalwazzjoni u talab i jitkompla I-process
sabiex din id-de¢izjoni tigi komunikata lill-offerenti nvoluti permezz tal- Electronic
Public Procurement System.

631.6 Ingagg Administration Officer 1 Reduced Hours (Skala 12)

631.6.1

Is-Segretarju Ezekuttiv ressqet quddiem il-Kunsill ir-rapport tal-interviews li sar
mill-Bord tal-Intervisti ghall-ingagg ta’ Administration Officer 1 Reduced Hours
(Skala 12). Fid-decizjoni tieghu I-Bord ikkonkluda li fl-opinjoni tieghu kandidata
‘A’ hija addattata ghal din il-kariga u ghamel ir-rakkomandazzjoni tieghu lill-
Kunsill. Fuq proposta tas-Sinjorina Martina Baldacchino 1i giet issekondata mis-
Sinjura Anna Calleja, il-Kunsill gabel unanimament li kandidata ‘A’ tigi mpjegata
bhala Administration Officer 1 Reduced Hours (Skala 12).

631.7 Festa PHaz-Zabbar

631.7.1

631.7.2

Is-Segretarju Ezekuttiv ressqet quddiem il-Kunsill il-quotations relatati mal-kiri ta’
mobile toilets matul 11-Mar¢ ta’ San Mikiel u I-Festa tal-Madonna tal-Grazzja. Is-
Sindku nforma lill-membri prezenti, li bhas-snin precedenti, matul il-granet tal-
festa l-latrini pubbli¢i ser jinzammu maghluga ghall-pubbliku sabiex jigi evitat kull
abbuz jew att ta’ vandalizmu. Fuq proposta tas-Sindku ssekondata mis-Joseph
Agius, il-Kunsill gabel unanimament li jaccetta l-orhos offerta ghall-prezz ta’
€3,540, VAT inkluz. Is-Segretarju Ezekuttiv stagsiet jekk din is-sena kienx ser jigi
ingaggat servizz ta’ sigurtd fi Gnien il-Kunsill. Fuq proposta tas-Sindku
ssekondata mis-Sinjura Anna Calleja, il-Kunsill gabel unanimament 1i jigu
ingaggati zewg uffic¢jali tas-sigurta jew membri tal-Korp tal-Pulizija, skont liema
ghazla tkun l-aktar vantagguza finanzjarjament ghall-Kunsill. Is-Sur Joseph
Buttigieg stagsa f’liema granet kien ser jinghata dan is-servizz. Is-Sindku nforma
lill-Kunsill 1i ser jigu segwiti l-istess granet u hinijiet adottati fis-sena prec¢edenti.

[s-Segretarju Ezekuttiv informat lill-Kunsill li ftit minuti qabel kienet irceviet
korrispondenza permezz ta’ email minghand is-Soc¢jeta Filarmonica Maria Mater
Gratiae, li permezz taghha s-So¢jeta ressqet numru ta’ talbiet u osservazzjonijiet
relatati mal-organizzazzjoni tal-festa. Fir-rigward tal-ewwel punt, is-Socjeta
informat lill-Kunsill 1i kienet issottomettiet il-permess bin-numru ZBR-2026-
22234 sabiex matul il-perjodu tal-festa jintuzaw numru ta’ spazji ta’ parkegg
madwar Misrah tal-Madonna Medjatri¢i ghall-makkinarju, armar u oggetti ohra li
jintuzaw waqt il-festa, bil-ghan li l-voluntiera jkunu jistghu jahdmu b’mod aktar
komdu. Is-Soc¢jeta informat ukoll li xtaget tapplika l-istess procedura fir-rigward
tal-ispazju fi Triq il-Karmnu fejn tintrama 1-kannizzata, ghalkemm ghal dan kien
ghadu ma sarx permess. Is-Sindku spjega li, bhalma jsir fil-kaz tal-armar tal-
Ghaqda Madonna tal-Grazzja Banda San Mikiel, iz-zoni fejn ikun hemm l-armar
normalment jinghalqu bhala parti mill-arrangamenti tal-festa. Is-Sindku qal li fis-
snin precedenti ma kienx hemm problemi f’dan ir-rigward u staqgsa jekk kinitx
inqalghet xi problema partikolari jew jekk il-htiega ghal permess kinitx marbuta

mal-fatt li I-makkinarju jibga’ fuq il-post ghal ¢ertu Zmien wara li tintemm il-festa.
Is-Segretarju Ezekuttiv spjegat li l-uniku permess li jista’ jinhareg mill-Kunsill
f'dan ir-rigward huwa dak ghat-tqeghid ta’ materjal jew oggetti fit-triq, bi hlas ta’
€2.33 ghal kull metru kwadru ghal kull jum. Is-Sindku qal li, fil-fehma tieghu, ma
kienx hemm il-htiega li jsiru tali permessi separati peress li dawn l-arrangamenti
ghandhom ikunu koperti mill-permessi tal-festa. Is-Sur Carlo Scicluna qal li seta’
kien il-kaz li s-So¢jeta ntalbet taghmel permess sabiex tkun konformi mar-rekwiziti
legali. Is-Sindku nforma lill-Kunsill 1i kien ser jitkellem mas-Segretarju tas-
Socjeta Filarmonica Maria Mater Gratiae u, jekk ikun mehtieg, mas-Supretendent
tal-Pulizija sabiex il-kwistjoni tigi ¢carata. Fir-rigward tat-tieni punt, is-Socjeta
gibdet l-attenzjoni tal-Kunsill ghall-gabbani ghall-bejgh ta’ gugarelli li jintramaw
biswit il-Muzew tas-Santwarju u talbu li, waqt il-mar¢i tat-Tlieta, il-Hamis, il-
Gimgha u s-Sibt filghodu, dawn jitressqu ftit aktar ’il fuq fid-direzzjoni tal-hanut
tat-tigieg. Is-Socjeta spjegat li waqt dawn il-mar¢i jintuzaw diversi oggetti u armar
u li I-mod kif jintramaw il-gabbani jista’ jostakola l-passagg. Gie indikat ukoll li
t-talba kienet ged issir ghal ragunijiet ta’ sigurta, kemm tal-voluntiera kif ukoll tal-
pubbliku ingenerali, partikolarment sabiex f’kaz ta’ emergenza jkun hemm access
adegwat u s-sitwazzjoni tkun tista’ tigi kkontrollata b’mod effettiv. Is-Sindku
spjega, li ladarba l-postijiet tal-gabbani jkunu gew allokati, ma jkunx possibbli li
fl-ahhar gimgha qabel il-festa jinbidlu 1-postijiet taghhom. Is-Sur Carlo Scicluna
qal li t-talba tas-Soc¢jetd ma kinitx sabiex il-gabbana tinghata post kompletament
differenti, izda sabiex titressaq ftit aktar ’il fuq. Is-Sindku qal li kien ser jitkellem
mas-Segretarju tal-Kazin dwar din il-materja u qal ukoll 1i korrispondenza ta’ din
in-natura kellha tintbaghat lill-Kunsill fi zmien xieraq u mhux fl-ahhar hin, waqt li
tkun ghaddejja l-laqgha tal-Kunsill. Is-Sur Carlo Scicluna stagsa jekk il-Kunsill
jaghmilx kejl tal-gabbani matul il-festa sabiex jigi vverifikat li d-dags u l-ispazju
okkupat minnhom ikunu konformi mal-kundizzjonijiet tal-permess. Is-Sindku
kkonferma li din il-verifika ssir kull sena flimkien mal-pulizija. Is-Sur Scicluna
qgal li, fil-kaz tal-gabbana tal-gugarelli, din tintrama b’mod goff u tokkupa spazju
konsiderevoli. Fir-rigward tat-tielet punt, is-Socjeta talbet li I-gabbana li tintrama
fil-kantuniera ta’ Triq il-Kbira faccata tal-kazin ta’ St Patrick FC, titressaq kemm
jista’ jkun ’1 isfel, b’mod partikolari waqt il-mar¢i tat-Tlieta, il-Hamis, il-Gimgha
u s-Sibt filghodu, minhabba l-logistika tal-marc¢i u ghas-sigurta tal-pubbliku. Is-
Socjeta qalet li s-sena precedenti l-operatur tal-gabbana kien ikkoopera f’dan ir-
rigward u talbu li jinzamm l-istess arrangament. Is-Sindku nforma lill-Kunsill li I-
permess ta’ din il-gabbana kien diga gie konkluz fuq l-istess arrangamenti adottati
fis-sena precedenti. Fir-rigward tar-raba’ punt, is-So¢jeta nformat lill-Kunsill li
kemm fil-mar¢ tal-Gimgha kif ukoll f’dak tas-Sibt filghodu, wara li tispicca I-
banda, is-Socjeta tkompli bl-attivitajiet taghha fi Triq is-Santwarju. Ghaldaqgstant
talbet li f°dawn iz-zewg granet il-gabbana li tintrama biswit l-istatwa ta’ San
Guzepp, fil-parkegg quddiem Palazzo Pisani, tigi rilokata temporanjament. Is-
Socjeta spjegat 1i f°dik iz-zona jkun ser jinharaq in-nar kif kien sar fis-sena
precedenti, u li r-rilokazzjoni kienet mehtiega kemm sabiex tigi evitata hsara lill-
gabbana kif ukoll sabiex iz-zona tinzamm sigura u jkunu jistghu jigu osservati 1-
mizuri stabbiliti fir-risk assessment ghall-attivita.  Is-Sindku spjega 1i tali
arrangament huwa suggett ghall-permess u l-approvazzjoni tal-Pulizija u nforma
lill-Kunsill 1i kien ser jitkellem mas-Supretendent dwar il-kwistjoni. Fir-rigward
tal-hames u l-ahhar punt, is-Soc¢jeta talbet 1-assistenza tal-Kunsill fir-rigward tal-
vetturi 1i jidhlu fi Triq is-Santwarju immedjatament wara li jintemm it-7e Deum.

631.7.3

Is-So¢jeta spjegat li whud minn dawn il-vetturi jkunu tal-haddiema nvoluti fit-
tindif, filwaqt li ohrajn ikunu vetturi ta’ persuni li jithallew jidhlu fit-triq, u li dan
johlog inkonvenjent ghall-voluntiera tas-Soc¢jeta meta jigu sabiex inizzlu I-
kannizzata u jirritornawha f’postha fi Triq il-Karmnu. Is-Sindku spjega li
normalment ikun hemm koordinament sabiex il-vetturi tal-haddiema tat-tindif
ikunu jistghu jidhlu u jsir it-tindif mehtieg, inkluz it-tnehhija tal-fliexken u skart
iehor mit-trig, filwaqt 1i t-tqeghid tal-kannizzata f’postha tigi kkoordinat skont it-
tlestija tat-tindif u l-hin tat-traslazzjoni. Is-Sur Carlo Scicluna qal li l-voluntiera
jiltagghu wkoll ma’ diffikulta huma u jirritornaw bil-kannizzata minhabba -
gabbana tal-qubbajd li tkun vi¢in il-hanut tal-ikel turkish. Is-Sindku nforma lill-
Kunsill 1i ser titnizzel nota apposta fil-permess sabiex din il-kwistjoni tigi
ndirizzata u jkun hemm koordinament ahjar. Il-Kaptan Patrick Barbara, b’rabta
mad-diskussjoni generali dwar l-arrangamenti tal-festa, issuggerixxa li ghas-sena
ta’ wara jigi kkunsidrat tnaqqis fin-numru ta’ permessi, filwaqt li qal li 1-attivitajiet
u 1-briju marbuta mal-festi zdiedu.

Is-Segretarju Ezekuttiv informat 1ill-Kunsill li kienu tressqu zewg talbiet godda
ghall-allokazzjoni ta’ postijiet ghall-bejgh tax-xemghat, wahda fi Triq is-Santwarju
quddiem il-kazin tas-Socjeta Filarmonica Maria Mater Gratiae u ohra f’Misrah tal-
Madonna Medjatri¢i. Fir-rigward tat-talba ' Misrah tal-Madonna Medjatrici, is-
Sindku gal li kien ser jigi vverifikat jekk hemmx spazju adegwat fejn tista’ tigi
allokata posta gdida, filwaqt li fir-rigward tat-talba ghal quddiem il-kazin tas-
Socjeta Filarmonica Maria Mater Gratiee, huwa qal li ma kienx hemm spazju
disponibbli ghal posta ohra. Is-Sindku zied jghid, li f’kaz li jinghata permess ghal
din is-sena f’Misrah tal-Madonna Medjatri¢i, fil-kundizzjonijiet tal-istess permess
ghandu jigi ndikat b’mod ¢ar li dan ma johloq l-ebda dritt ghal snin sussegwenti u
li kwalunkwe permess futur ikun suggett ghal decizjoni tal-Kunsill. Is-Sindku
nforma wkoll lill-Kunsill dwar talba gdida relatata mal-bejgh ta’ gelat fi Triq tal-
Labour. Is-Segretarju Ezekuttiv qalet li f’dak il-kaz jinghata l-ahhar posta li hemm
disponibbli. Is-Segretarju Ezekuttiv spjegat li persuna kienet ipprezentat affidavit
lill-Kunsill 1i permezz tieghu gie ddikjarat li d-detentur tal-permess kien qieghed
icedi l-permess tieghu ghal din is-sena minhabba kwistjoni relatata mal-permess
tat-Trading License. Is-Segretarju Ezekuttiv qalet i dwar dan il-kaz, kienet talbet
parir legali minghand l-avukat tal-Kunsill. Il-parir moghti kien, li jekk il-permess
tal-Kunsill Lokali jkun inhareg f’isem ditta, il-bidla fis-sid tal-istess ditta ma tkunx
necessarjament rilevanti ghall-finijiet tal-permess, peress li d-definizzjoni ta’
“applikant” fir-regolamenti tinkludi kull individwu, ghaqda jew korp ta’ persuni,
jew entita ohra, li taghmel applikazzjoni lill-Kunsill taht l-istess regolamenti.
F’dak il-kaz, il-Kunsill ma jidholx fi trasferimenti privati u l-permess jibqa’ marbut
mad-ditta. Jekk min-naha l-ohra l-permess ma jkunx inhareg f’isem id-ditta, il-
persuna kkoncernata ghandha titqies bhala applikant gdid skont ir-Regolament 10
u ghandha tigi segwita l-proc¢edura stabbilita fir-regolamenti. Fid-dawl tal-parir
legali moghti, is-Segretarju Ezekuttiv qalet 1i l-persuna li pprezentat l-affidavit
kienet ser tigi nfurmata li l-permess ma setax jinhareg fuq dik il-bazi. Is-Sindku
gibed l-attenzjoni ghal kaz iehor fejn id-detentur tal-permess kien miet u kienet giet
ipprezentata dikjarazzjoni notarili 1i tindika li l-permess kellu jghaddi ghand
persuna ohra. Is-Sindku qal, i fid-dawl ta’ din id-dikjarazzjoni, il-permess ghandu
jinhareg. Is-Segretarju Ezekuttiv qalet li qabel ma tittiehed decizjoni dwar dan il-
kaz, kienet ser tirreferi l-materja lill-avukat tal-Kunsill ghal parir legali. Is-Sinjura

631.7.4

Anna Calleja stagsiet jekk tali permessi humiex moghtija ad aeternum. Is-Sur
Joseph Buttigieg qal 1i fil-kaz tal-mewt tad-detentur tal-permess, l-uzu ta’ art
pubblika ma jistax jghaddi b’wirt lil persuna ohra. Is-Sindku qal li f'dan il-kaz il-
permess seta jigi trasferit ghax il-kaz kien differenti. Is-Segretarju Ezekuttiv qalet
li kienet ser titlob kjarifika legali dwar dan il-punt minghand [-avukat tal-Kunsill.

[s-Sindku nforma lill-membri prezenti li fl-okkazjoni tal-Festa tal-Madonna tal-
Grazzja, il-Kunsill kien ser jilqa’ delegazzjonijiet minn Montgeron, Eschborn u
Povoa de Varzim, u li I-ikla uffi¢jali marbuta mal-festa kienet ser issir il-Hadd tal-
festa wara nofsinhar. Is-Segretarju Ezekuttiv infurmat lill-membri prezenti li
minkejja i l-istedina mibghuta mill-Kunsill kienet ghal zewg rapprezentanti minn
kull delegazzjoni, il-Kunsill kien gie informat 1i minn Eschborn kienu ser jattendu
hames membri, minn Montgeron erba’ membri u minn Pévoa de Varzim tlett
membri. Ghaldagstant, is-Segretarju Ezekuttiv talbet lill-Kunsill jiddeciedi jekk
ghandux ja¢c¢etta n-numru ta’ membri propost mid-delegazzjonijiet. Is-Sur Carlo
Scicluna stagsa liema spejjez relatati maz-zjara tad-delegazzjonijiet kienu ser jigu
koperti mill-Kunsill. Is-Sindku spjega li 1-Kunsill kien ser ikopri 1-ispejjez tal-ikel
u tat-trasport. Fuq proposta tas-Sindku ssekondata mis-Sinjura Anna Calleja, il-
Kunsill gabel unanimament li jilga’ l-membri kollha tad-delegazzjonijiet kif
propost. Is-Segretajru Ezekuttiv spjegat wkoll 1i, bil-ghan li jinzammu l-ispejjez
taht kontroll, minflok tigi organizzata ikla f’ristorant is-Sibt filghaxija, kienet ser
tiehu d-delegazzjonijiet tisma l-banda ddoqq u jinxtara l-ikel tradizzjonali tal-festa
mill-istabbiliment li jinsab fl-ex-venda. Is-Sindku zied jghid li matul il-gurnata tal-
Gimgha kien ippjanat li d-delegazzjonijiet jieklu f’kazin lokali. Is-Sindku gal ukoll
li mil-llum kienu nfethu l-applikazzjonijiet ghall-allokazzjoni ta’ postijiet jew
kjosks matul il-granet tal-festa. Is-Sindku spjega li kienet diga saret laqgha mas-
sidien tal-barijiet u li, fir-rigward tal-permessi, kienet ser tigi adottata l-istess
procedura tas-sena precedenti, fejn il-Kunsill I-ewwel jipprocessa I-
applikazzjonijiet u sussegwentament jghaddihom lill-pulizija sabiex, fejn
applikabbli, tinhareg in-no objection min-naha taghhom.

631.8 Talba ghal rimbors dwar hsarat fil-vetturi

631.8.1

Is-Sindku nforma lill-Kunsill 1i kienet giet ipprezentata ittra ufficjali fil-Qorti
fisem ir-resident ta’ Triq il-Ward, b’rabta mal-kaz dwar l-allegati hsarat fil-
proprjeta tieghu minhabba sigra taz-zebbug li tinsab fuq il-bankina pubblika. Is-
Sindku qal 1i kien iddiskuta din I-ittra mal-avukat tal-Kunsill u spjega li 1-Kunsill
ser iwiegeb formalment, fejn ser jikkontesta l-kontenut u l-verzjoni tal-fatti kif
ipprezentati mir-resident. B’mod partikolari, il-Kunsill ma jagbilx li I-hsarat kollha
allegati fil-proprjeta huma attribwibbli mis-sigra, filwaqt li ser jigi enfasizzat i I-
Kunsill kien diga offra soluzzjoni konkreta sabiex isiru l-interventi mehtiega fuq
il-hajt, izda ma kinitx giet accettata mir-resident. Is-Sindku zied jghid, 1i wara li
tintbaghat ir-risposta formali ser tintalab laggha teknika mar-resident u mal-avukati
rispettivi sabiex il-kwistjoni tigi diskussa aktar fid-dettall u jigi esplorat jekk jistax
jintlahaq kompromess. Is-Sindku tenna li I-Kunsill kien diga offra li jirranga 1-hajt
u li permezz ta’ din il-laqgha, jista’ jkun possibbli li jintlahaq ftehim dwar din is-
soluzzjoni. Fuq proposta tas-Sindku ssekondata mis-Sinjorina Martina
Baldacchino, il-Kunsill gabel unanimament li tintbaghat risposta formali skont il-

pozizzjoni spjegata mis-Sindku u li, sussegwentament, tintalab laggha teknika bejn
il-partijiet ikkoncernati.

631.9 Twegibiet ghall-mistogqsijiet tal-Kunsillieri

631.9.1

631.9.2

631.9.3

631.9.4

631.9.5

631.9.6

Is-Sur Joseph Buttigieg gibed l-attenzjoni ghall-ammont konsiderevoli ta’ trabijiet
fi Triq il-Vittorja kkawzati minn xoghlijiet ta’ kostruzzjoni li ghaddejjin fl-inhawi,
tant li 1-marki taz-zebgha tal-parking bays fit-triq ma kinux ghadhom jidhru sew.
Is-Sur Buttigieg talab ukoll li tigi kkunsidrata z-zieda ta’ parking bay ohra riservata
ghall-muturi fil-kantuniera, qabel id-dhul ghal Triq it-Tabib Lawrence Fenech.

Is-Sur Joseph Buttigieg talab li tigi kkunsidrata parking bay ohra riservata ghall-
muturi fi Triq Spadaro, fil-vi¢inanzi ta’ Triq i¢-Culqana. Is-Sindku gal li fiz-zona
ndikata ma kienx hemm spazju adegwat fejn setghet issir parking bay ohra. Is-Sur
Buttigieg sostna li ghandha tinstab soluzzjoni ghall-problema ezistenti, peress li
matul il-gurnata certi sidien ta” muturi qed jipparkjaw il-muturi taghhom f’parking
bays intizi ghall-karozzi sabiex jirriservaw l-ispazju u, meta jirritornaw mix-xoghol
filghaxija, inehhu l-mutur u jipparkjaw il-vettura taghhom fl-istess post.

Is-Sur Carlo Scicluna rega’ ghamel referenza ghall-ilment li kien ressaq dwar vann
tal-haxix li s-sid tieghu ta’ spiss ihalli I-bieba ta’ wara miftuha u jqieghed diversi
oggetti fit-trigq. Is-Sur Scicluna spjega li immedjatament wara l-vann hemm
parkegg riservat ghall-muturi u li din is-sitwazzjoni qed tohloq inkonvenjent ghal
min jaghmel uzu minn dan il-parkegg. Ghaldagstant, kien talab li jigi kkunsidrat
li 1-parkegg tal-muturi jigi rilokat f’post aktar adatt, filwaqt li rrimarka li, sa llum,
ma kienet ittiechdet I-ebda azzjoni dwar 1-ilment imressaq. Is-Sindku qal li 1-Kunsill
kien diga ressaq din il-kwistjoni ghall-attenzjoni tal-Pulizija tal-Komunita.

Is-Sinjura Anna Calleja qalet li kienet tkellmet mal-Kap tal-Iskola ta’ St Angela
dwar il-fatt 1i xi vetturi kienu qed jipparkjaw fuq il-loading/unloading bay u
jithallew ipparkjati hemmhekk. Is-Sindku spjega li hemm proposta sabiex tinbidel
il-konfigurazzjoni tal-parking bays fiz-zona u li 1-Kap tal-Iskola kienet diga giet
infurmata dwar dan. Ix-xoghlijiet huma mistennija li jitwettqu gabel il-bidu tas-
sena skolastika. Is-Sindku zied jghid li, matul dan il-perjodu l-iskola m’hijiex
miftuha u huwa maghruf li matul ix-xhur tas-sajf ma jkunx hemm I-attivita
skolastika tas-soltu. Madankollu, jekk ikun hemm vetturi pparkjati b’mod
irregolari fil-loading/unloading bay, il-Kap tal-Iskola tista’ taghmel kuntatt mal-
pulizija sabiex jintalab l-infurzar mehtieg.

Is-Sinjura Anna Calleja gibdet l-attenzjoni ghall-istat ta’ ghalqa abbandunata fi
Triq Villabate, fil-vicinanzi tas-supermarket, u stagsiet jekk setghetx tittieched
azzjoni dwarha. Is-Sinjura Calleja qalet li fl-ghalqa kien hemm prezenza
konsiderevoli ta’ grieden. Is-Sindku qal i 1-Kunsill kien diga ressaq ilment dwar
din is-sitwazzjoni quddiem l-Awtoritajiet tas-Sahha sabiex tittiehed l-azzjoni
mehtiega.

Is-Sur Carlo Scicluna talab 1i jitpoggew bollards orangjo fil-kantuniera ta’ Triq
Bieb is-Sultan ma’ Triq is-Sahhara, minhabba li l-vetturi ged iduru vi¢in hafna tal-

293

Minuti tal-lagghat tad-disa’ Kunsill



631.9.7

631.9.8

hajt, b’mod partikolari minhabba I-konfigurazzjoni perikoluza tad-dawra f’dan il-
punt.

[I-Kaptan Patrick Barbara gibed l-attenzjoni ghall-irregolarita fis-servizz tal-gbir
tal-iskart fi Triq il-Fustan. Semma wkoll li f"ghalqga fl-istess triq kien ged jigi
mormi materjal ta’ kostruzzjoni. Is-Sinjura Anna Calleja rrimarkat 1i l-istess
problema fir-rigward tal-gbir tal-iskart kienet qed tigi esperjenzata fi Triqg R Agius
Muscat. Is-Sindku spjega li matul il-perjodu tas-sajf is-servizz jiltaqa’ ma’ aktar
diffikultajiet minhabba t-temperaturi gholjin. Is-Sinjura Calleja, madankollu,
irrimarkat li fi Triq R Agius Muscat il-problema fil-gbir tal-iskart tippersisti anke
matul ix-xhur tax-xitwa. Is-Sur Joseph Buttigieg issuggerixxa li I-gbir tal-iskart
isir matul il-hinijiet ta’ filghaxija. Is-Sindku qal 1i ghalkemm jagbel ma’ dan is-
suggeriment, tali arrangament ikun difficli 1i jigi implimentat minhabba zieda ta’
ipparkjar irregolari ta’ vetturi fil-kantunieri tat-toroq matul il-hinijiet ta’ filghaxija,
li jillimita l-ispazju mehtieg sabiex it-trakk tal-gbir tal-iskart ikun jista’ jimmanuvra
u jaghmel id-dawriet mehtiega.

Is-Sur Joseph Agius informa lill-membri 1i I-kors tal-IT organizzat ghall-anzjani,
b’kollaborazzjoni mal-FITA, kien ta’ success kbir u ntlaga’ tajjeb mill-partecipanti.
Fid-dawl tal-interess muri, il-parte¢ipanti esprimew ix-xewqa li jattendu kors iehor,
din id-darba dwar I-Intelligenza Artifi¢jali, organizzat mill-MDIA. Is-Sur Agius
spjega li kull sessjoni ser tkun limitata ghal sitt partecipanti sabiex tkun tista’
tinghata attenzjoni individwali lil kull persuna. L-ewwel kors ser jinghata nhar it-
Tnejn, 31 ta” Awwissu 2026.

631.10 Mozzjonijiet

631.10.1

Ma kienx hemm mozzjonijiet bil-miktub.

631.11 Tmiem tal-laggha u data tas-seduta li jmiss;

631.11.1

I1-laggha spiccat fis-8.30 ta’ filghaxija.

IFFIRMATA
Stephanie Testaferrata de Noto
Segretarju Ezekuttiv

Dawn il-minuti gew approvati fis-632 laqgha li saret nhar it-Tlieta 15 ta’ Settembru, 2026.

IFFIRMATA
Jorge Grech

Sindku

